Dechrau cerdd o rybudd i Gristnogion edifarhau a gweled bygythion Duw gydag ystyriaeth fyrred yw hoedl dyn, i’w chanu ar Fryniau’r Werddon.

1. 

Pob trwm bechadur cnawdol annuwiol, dewch yn nes,

Clywch gyngor dyn a’ch caro sy’n ceisio llunio lles;

Agorwch eich calonne i gadw deddfe Duw

A lleied ym mhob moddion bydd dynion beilchion byw.

2.

Mae’n rhyfedd nad ystyrien ein diben fel y daw

A galw ar Dduw trugarog galluog sydd gerllaw

Rhag ofn i’r ange ddyfod, bydd hwnnw diwrnod du,

A’n troi i’r bedd mewn munud yng nghanol hawddfyd hy.

3.

Tra bon yn nyddie ifieinctid yn byw mewn rhydid rhwydd

Dilynwn bob drwg weithred er saled ydy’r swydd:

Medd-dod a phuteindra a phob rhyw draha drud

Heb feddwl am ein diwedd lle’r awn yn farwedd fud.

4.

Y ni a welson yma’r rhai gwycha’ a balcha’ o’r byd

Yn cael eu parchedigeth tra heleth, bawb, o hyd;

Pan ddaeth awr ange atyn’ i roddi dyfyn dwys

Nid alle’r byd anwastad mo’u rhwystro i’r gaead gŵys.

5.

Y neb sydd fwya’ ei wychder a’i bower yn y byd,

Pan ddelo’r awr ddiwetha’, hon ydy’r gwaetha’ i gyd,

Y corff heb allu symud gan glefyd neu ryw glwy’,

Nid all trysore’r hollfyd mo’i safio un munud mwy.

6.

Pan fon mewn nerth ac iechyd pur hyfryd yn parhau

Gwell galw ar Grist mewn hawddfyd cyn dyfod cledfyd clau;

Y tafod yn gwanychu a methu o’r gallu i gyd,

Rhaid inni fynd ar fyrder i ddyfnder [
] llid.

7.

Fe welwyd amal rybudd Duw Lywydd yma i lawr:

Drudanieth ymysg dynion, clefydon, moddion mawr,

Rhyfel yn rhai manne yn gwneuthur troee trist

A ninne sydd er hynny yn ffaelio credu Crist.

8.

Mae arwyddion Duw ar yr wybyr a’i llwybyr heb ddim llai

Ers gwell na deugen mlynedd yn rhyfedd i bob rhai;

Goleuni dychrynadwy yn tramwy i fyny’n fawr,

Duw wn(l na ddêl dialedde i’n penne ninne yn awr.

9.

O’r gogledd fe ddechreuodd, fe gododd yno yn gu,

Bu’n rhyfedd tros hir amser gan lawer iawn o lu,

A daeth i fyny i’r wybyr gan wneuthur llwybyr llawn,

Cyrhaeddodd i’r cyhydedd o’r diwedd er mwyn dawn.

10.

Y leni bu fo’n rhyfedd, rwy’n ofni dialedd Duw,

Ni welodd neb yn yr hollfyd i’w bywyd, un dyn byw,

Mo’r ffasiwn boen a blinder ar gyfer wyneb gŵr;

Mall dyniad yn melltennu, pob teulu yn synnu’n siŵr.

11.

Nos Sadwrn ym mis Tachwedd bu’n rhyfedd gan bob rhai

O ifieinctid y pryd hynny, a phob pen-teulu tai,
Weled uwch eu penne flindere modde mawr;

Pwy wydde na dd(i’r diwedd yn llwyredd hyd y llawr?

12.

Yng nghanol cwrs yr wybren bu’n belen uwch y byd

A’i lewyrch a gwmpase, gochelwn droee drud;

Cyrhaeddodd pen ei linyn orllewin fawrlin faeth,

Y dwyrain, deau a gogledd, mor rhyfedd yno yr aeth.

13.

Fe alle fod dialedde am ryw gamwedde maith;

Mae’r rhain sy’n gweu mor brysur yn yr wybyr wiwbur waith

A’u llewyrch ar ein cyfer fel rhyw greulonder lid

O achos mawr anwiredd neu gamwedd pawb i gyd.

14.

Cyn hyn o fawr ddychryndod, bu arw syndod serth,

Bu darane mawr yng Nghymru yn bur ofnadwy eu nerth;

Mellt mor loyw a oleuodd yn rhywfodd tra parhaen’,

Y nos ar ryw funude fel cefn dydd gole a gaen.

15.

Gall pob pechadur feddwl mewn trwbwl ym mhob tre’

Mai’r Arglwydd hollalluog oedd lidiog yn ei le

Yn tywallt ei fygythion ar feibion yr holl fyd

Am iddyn’ ddal heb ddyfod i geisio cymod cyd.

16.

Rhoes Duw yn yr hen amsere flindere, gore gwaith,

Uwchben yr hen drigolion cyn mynd yn feirwon faith;

Bu gledde uwchben yr Iddewon pan oedden’ drawsion draw,

Fe gawson’ yno o’r diwedd holl bwys ei luniedd law.

17.

Pan oedd Awgwstws Ceser mewn llawnder ym mhob lle

Daeth taran fawr ddychrynllyd, un enbyd iawn o’r ne’;

Fe ddygodd hon ei fywyd, ni chadd o funud fyw,

Ni ŵyr un dyn o sylwedd mo eitha’ dialedd Duw.

18.

Pwy ŵyr pa arwyddion enwog galluog sydd gerllaw?

Gall fod mai rhyfel gerwin i’w ddilyn yma a ddaw;

Fe gerddodd tros y gwledydd yn arwydd yma i ni,

Gall fod ymysg pob dynion echryslon greulon gri.

19.

Gall newyn a drudanieth ysyweth ailnesáu

A pheri dirfawr gystudd trwy’r gwledydd yma yn glau

O eisie bod Cristnogion yn llawnion yn eu lle

Yn galw ar enw’r Arglwydd, dawn ufudd, un Duw ne’.

20.

Gall fod yn rhybudd gole o flaen dolurie dwys

I gofio i bawb yn wastad am fynd i’r gaead gŵys,

Neu ddangos blinder ysbryd yr ynfyd a’r di-ras

Wrth fynd i’r farn dragwyddol am fyw’n anweddol was.

21.

Bu rybudd mawr yn Llunden cyn dwad diben du:

Y cornwyd yno yn rhywfodd a laddodd bob rhyw lu;

Nid oedd yn byw neu’n symud o ddynion hyfryd hael

I fwrw’r meirw i’r dyfnfedd neu’r ceufedd neb i’w cael.

22.

Ond yr Arglwydd sydd drugarog alluog ym mhob lle

Ond inni alw arno a cheisio ei foddio fe;

Cawn fyned i’w drugaredd a’i annedd hoywedd hen,
A hyn i bawb a geisio rwyf fi i’w ddymuno, Amen. 

Ffynhonnell

LlGC / Bangor 15 (37) / Bangor 16 (20) = BWB 135Ai
Nodiadau

Y mae’n bosibl fod y faled wedi ei llunio tua’r un adeg â ‘Trigolion ein gwlad, Duw Tad a’ch deffrotho’.

rhybudd mawr yn Llunden (pennill 21): Y pla a drawodd Lundain yn y flwyddyn 1665.

*

Dechrau cerdd o Rybydd i Gristianogion Edifarhau a gweled bygythion Duw gydag y styrieth fyred yw hoedel dyn yw chanu ar frynie’r werddon.

1. 

Pob Trwm pechadur cnawdol aniwiol dowch yn nês,

Clowch gyngor dyn ach caro su’n ceisio llinio llês,

Egorwch ich calone i gadw deddfe Duw

A lleied y mhob moddion bydd dynion beilchion bŷw.

2.

Mae’n rhyfedd nad ystyrien ni diben fel y daw,

A galw ar Dduw Trigarog galluog sudd gerllaw,

Rhag ofn ir ange ddyfod bydd hwnw diwrnod du,

An Tori ir bêdd mewn mynud ynghanol hawddfyd hŷ.

3.

Tra bo’n ynyddie Ifieingtyd yn byw mewn rhydd-dit rhwydd,

Dilynwn bob drwg weithred er saled ydi’r swydd,

Medd-dod a phyteindra a phob rhiw draha dryd,

Heb feddwl am in diwedd lle’r awn yn farwedd fyd.

4.

Y ni a welson yma rhai gwycha a balcha or byd,

Yn cael i parchedigeth Tra heleth bawb o hyd,

Pan ddoeth awr ange attyn i roddi dyfyn dwys,

Nid alle’r byd anwastad moi rhwystro ir gaead gwys.

5.

Y neb sudd fwya i wchder ai lower yn y byd,

Pan ddelo’r awr ddiwedda hon ydi’r gaetha i gid

Y corph heb allu symyd gan glefyd ne riw glwy,

Nid all Trysore’r Holl fyd moi safio un mynyd mwy.

6.

Pan fo’n mewn nerth ag Jechyd pur hyfryd yn parhau,

Gwell galw ar Grist mewn hawddfyd cyn dyfod cledfyd clau,

Y Tafod yn gwanhychu a methu or gallu i gid,

Rhaid ini fyned ar fyrder i ddyfnder llid.

7.

Fe welwyd amal rybydd Duw lowydd yma i lawr,

Drydanieth ymysg dynion clefydon moddion mawr

Rhyfel yn rhai mane yn gwneuthr Troye Trist,

A nine sudd er hyny yn ffaelio credu Crist.

8.

Mae arwyddion Duw ar yr wybyr ai llwybyr heb ddim llai,

Erys gwell na deigain mlynedd yn rhyfedd i bob rhai

Goleu ni dychrynadwy’n Tramwy i fyny’n fawr,

Duw nel na ddel dialedde in pene nine yn awr.

9.

Or gogledd fo ddechreuodd fe gododd yno’n gu,

Bu’n rhyfedd Tros hir amser gyn lawer jawn o lu,

A daeth i fyny ir wybyr gan wneuthr llwybur llawn

Byrheyddodd ir cyhydedd or diwedd er mwy dawn.

10.

Y leni bu fo’n rhyfedd rwi’n ofni dialedd Duw,

Ni welodd neb yn rholl fyd yw bowyd un dyn byw

Mor ffasiwn boen a blinder ar gyfer wyneb gwr,

Mall dyniad yn mell tenu pob Teulu’n syny’n siwr.

11.

Nos sadwrn y mis Tachwedd bu’n rhyfedd gan bob rhai,

O Ifieingtyd y pryd hyny a phob pen Teulu Tai,
Weled uwch i pene flindere modde mawr,

Pwy wydde na ddoer diwedd yn llwyredd hyd y llawr.
12.

Ynghanol cwrs yr wybren bu’n bellen uwch y byd

Ai lewyrch a gwmpase gochelwn droye dryd,

Cyrheyddodd pen i linin orllewin fawrlin faeth,

Y dwyren dehe a gogledd mor Rhyfedd yno’r aeth.

13.

Fe alle fod dialedde am riw gamwedde maith,

Mae rhain su ngweu mo’r brysur yn’r wybur wiw bur waith,

Ai llewyrch ar in cyfer fel rhiw greulonder lid,

O achos mawr anwiredd ne gamwedd pawb i gid.

14.

Cyn hyn o fawr ddychryndod bu arw syndod serth

Bu drane mawr y nghymru yn bur ofnadwy i nerth

Mellt môr loew a oleuodd yn rhuw fodd tra pharhaen
Y nos ar rhuw funudie fel cefn dydd gole a gaen.

15.

Gall pob pechadur feddwl mewn Trwbwl ymhob Tre

Mae’r Arglwydd holl alluog oedd lidiog yn i le

Yn Towallt i fygythion ar feibion yr holl fyd,

Am iddyn ddal heb ddyfod i geisio cymod cyd

16.

Cyn rhoes Duw yn rhon amsere flindere gore gwaith

Uwch ben yr hên drigolion cyn mynd yn feirwon faith

Bu gledde uwch ben’r Iddewon pan oedden drawsion draw
Fe gowson yno or diwedd holl bwys i liniedd law

17.

Pan oedd Augystus seser mewn llownder ymhob lle

Daeth Taran fawr ddychrynllyd un enbyd jawn or ne

Fe ddygodd hon i fowyd ni chadd o fynud fyw,

Ni ŵyr un dyn o sylwedd mo eitha dialedd Duw.

18.

Pwy wyr pa arwyddion enwog galluog sudd gerllaw,

Gall fod mae rhyfel gerwin yw ddilin yma a ddaw

Fe gerddodd tros y gwledydd yn arwydd yma i ni,

Gall fod ymysg bob dynion echryslon greulon gri.

19.

Gall newyn a drydanieth o soweth ail neshau,

A pheri dirfawr gystydd trwy’r gwledydd yma’n glau

O eisie bod Cristianogion yn llawnion yn i lle,

Yn galw ar enw’r Arglwydd dawn ufudd un Duw ne.

20.

Gall fod yn rhybydd gole o flaen dolurie lwys,

I gofio i bawb yn wastad am fynd ir gaead gwys,

Ne ddangos blinder ysbryd yr ynfyd ar di râs,

Wrth fynd ir farn dragwyddol am fyw’n anweddol wâs.

21.

Bu rybydd mawr yn llynden cyn dowad diben du,

Y cornwyd yno yn rhuw fodd a laddodd bob rhyw lu

Nid oedd yn byw ne’n symyd o ddynion hyfryd hael

I fwrw’r meirw ir dyfnfedd ne’r ceufedd neb yw cael.

22.

Ond yr Arglwydd sydd drigarog alluog ymhob lle

Ond ini alw arno a cheisio i foddio le

Cawn fyned yw drigaredd ai anedd hoewedd hen,

A hyn i bawb a geisio rwi fi yw ddymyno Amen. 

Hugh Jones llangwm ai Cant

Y testun

Argraffwyd yn yr Amwythig tros Hugh Evans, Llannor, sir Gaernarfon. Nid oes dyddiad ar yr wynebddalen.

